
   Тусăмсем калатчĕç: вăл хитрех те мар.

Эппин, мĕншĕн, мĕншĕн чĕртрĕн шел кăвар?

Тусамсем хурлаччăр — пурпĕр эс чипер,

çавăнпах пуль карăнчĕ чĕнтĕрлĕ кĕпер.



Сăнпалан та мар пуль çын çынна савать,

юрату çĕклет те пĕкĕлле авать.

Авăнмарăм халсăр эс юратманран —

чунăма чӳхерĕм эп тасалăхра.



Никампа тавлашмăп эс хитри çинчен —

чун илемĕ çук-çке çыннăн сăнĕнче.

Нефертити бронза çиçĕмле шартмасть,

кам пĕрре çеç курнă çав ăна манмасть.

  